
ёрқин ифодаланди. Бу фикр ва ғоялар, тарихий, ижтимоий шароит замиридан келиб чиққан 
бўлиб, умумбашарий хусусият касб этди, босқичма-босқич ривожланди, халқнинг эзгу орзу-
ниятларининг ифодаси бўлди. 

Аннотация. Ушбу мақолада инсон манфаатларини таъминлаш жамиятнинг энг 
муҳим мақсади ҳисобланиши таҳлил этилган. Шунингдек, ижтимоий ҳаётда ҳар бир 
инсонни турмуш тарзини юксалтириш ва ҳаётий манфаатларини қондириш борасидаги 
олиб борилаётган чора-тадбирларнинг муҳим босқичга кўтарилганлиги ёритиб берилган. 

Калит сўзлар. Инсон, манфаат, қадр-қиммат, замонавий жамият, ижтимоий ҳаёт, 
турмуш тарзи, инсон омили, фаровонлик, барқарор ривожланиш. 

 
угунги кунда инсоннинг қадр-қимматини улуғлаш жамиятнинг энг муҳим 
мақсадига айланди. Мана шу жиҳат, ижтимоий ҳаётда ҳар бир инсонни ҳаётий 
манфаатларини қондиришнинг муҳим қадриятга айланишига ҳам олиб келмоқда. 

Бу жараёнлар инсонларнинг ҳаётдан розилигини рўёбга чиқариш ва жамият иши учун 
хизмат қилиш жараёнини ҳам такомиллаштирмоқда. Жамиятда инсон омилини юксалтириш 
ва унинг қадр-қимматини улуғлаш борасидаги муаммони тизимли ўрганиш, уни янада 
такомиллаштириш йўллари ва чораларини излаш, бу борада илмий таклифлар ва 
мулоҳазалар ишлаб чиқиш замон талабидир. 

Ҳозирги даврда мамлакатимизда давлатнинг ижтимоий адолат тамойиллари ва 
мезонлари асосида сиёсати кундан кунга такомиллашиб бормоқда. Инсон қадрининг 
юксалиши ҳозирги ижтимоий маконимизда, мукаммал ижтимоий анъаналарга бой бўлган 
жараёнларда намоён бўлмоқда. Ўзбекистон Республикаси Президенти Ш.Мирзиёев 
таъкидлаганидек, “Инсон қадри деганда, биз, аввало, ҳар бир фуқаронинг тинч ва хавфсиз 
ҳаёт кечиришини, унинг фундаментал ҳуқуқ ва еркинликларини таъминлашни назарда 
тутамиз. Инсон қадри деганда, биз ҳар бир фуқаро учун муносиб турмуш шароити ва 
замонавий инфратузилма ташкил етишни, малакали тиббий хизмат кўрсатиш, сифатли 
таълим, ижтимоий ҳимоя тизими, соғлом экологик муҳит яратиб беришни тушунамиз”. 

Инсон жамият тараққиётида асосий субъект бўлиб, ижтимоий муносабатларда муҳим 
ҳаракатлантирувчи куч ҳисобланади. Унинг жамиятда олий қадрият эканлиги қуйидаги 
иқтибосда келтирилган: “Инсон — тарихий тараққиёт жараёнида турли хислатлар, сифатлар 
ва хусусиятларга эга бўлган, маънавий-ахлоқий жихатларни қиёфасида акс этгирган 
ижтимоий мавжудот сифатида жамиятдаги асосий қадриятдир. Шу билан бирга, у оламга 
ижтимоий муносабатда бўлиш, одамлар билан муомала ва алоқага киришиш, меҳнат қилиш 
асосида моддий ва маданий бойликларни вужудга келтириш, тафаккури, ҳис-туйғулари, 
фикрларини тили воситасида ифодалаш каби хусусиятларга эга бўлган умумижтимоий 
вужуд ҳамдир. Инсон жамиятсиз яшай олмаганидек, жамият ҳам инсонсиз мавжуд 
бўлмайди”. 

Инсоннинг ижтимоий борлиқдаги манфаатлари устиворлигини таъминлаш ижтимоий 
адолат тамойилининг рўёбга чиқиши бўлиб, бу макон ва замон нуқтаи назари билан 
жамиятдаги ижобий ўзгаришлар, моддий ва маънавий ривожланиш даражасига боғлиқдир. 
Ижтимоий адолатнинг замонавий гуманистик талқини инсоннинг ҳаётда муносиб ҳаёт 

кечириши, қадр-қимматини ҳимоя қилиниши, инсон олий қадрият тамойилининг амалдаги 
рўёбга чиқишидир. Бизнинг жамиятимизда ижтимоий ҳаётдаги барча ўзгаришлар инсонни 
олий қадрият даражасига етказиш ва бу борадаоламшумул амалий натижаларга 
эришилаётганлиги ижтимоий адолатнинг қарор топишига хизмат қилмоқда.  

Инсон фаровонликка осонликча эриша олмайди. У фаравонлик ва бахт-саодатга 
эришиши учун, жамиятда ўз эҳтиёж манфаатларини қондириши учун жамиятда ўз ижтимоий 
фаоллигини намоён этиши, бурч ва масъулиятини бажариб бориши лозим. Шунингдек, бу 
эса, жамият манфаатлари ва шахсий манфаатларнинг мутаносиблиги ва узвийлини 
таъминлаш билан биргаликда кечади. Мазкур мутаносиблик инсон ва жамиятга юксак 
салоҳият, ҳаётий қудрат бағишлайди. Форобийнинг фикрича, “инсон тасодифан, осонлик 
билан бахт-саодатга эришавермайди. Бахтли-саодатли бўлиш учун инсон узлуксиз илм 
олиши, турли касбларни, ҳунарларни ўрганиши лозим. Шунингдек ўрганилган касбларни, 
ҳунарларни рўёбга чиқариш, яъни амалиётга татбиқ этиш малакасига ҳам эга бўлиши 
даркор”. 

Ўзбекистонда олиб борилаётган бугунги кундги ислоҳотлар моҳиятида инсон қадрини 
улуғлаш тамойиллари яққол ифодасини топган. Бугун амалга оширилаётган инсон учун 
муҳим ва зарурий мақсадларни ўзида қамраб олган ислоҳотлар инсоннинг фаровон ҳаёти 
учун хизмат қилади. Бу жараён мамлакатимизда инсон манфаатлари ва фаровонлигини 
таъминлаш борасида жаҳон кўрсаткичларидаги эътирофлардан ҳам билса бўлади. Барқарор 
ривожданиш борасида жаҳон миқёсидаги рейтинг кўрсаткичлари аниқланган бўлиб, ундаги 
маълумотлар мамлакатимизни бугунги кунда ўзига хос ютуқларга эришаётганлигидан 
далолат беради.  

Қайд этилишича, “Барқарор ривожланиш соҳасидаги глобал саъй-ҳаракатлар фонида 
Ўзбекистон 2023 йилги SDG Index халқаро рейтингида саккиз поғонага кўтарилиб, ажойиб 
натижаларни кўрсатди. Sustainable Development Solutions Network (SDSN) томонидан жаҳон 
миқёсидаги экспертлар билан биргаликда тайёрланган яқинда чоп этилган ҳисоботга кўра, 
Ўзбекистон 71,1 индекс билан 166 давлат орасида 69-ўринни эгаллади. Ҳисоботида 
Ўзбекистонда барқарор ривожланишнинг камбағалликни қисқартириш, соғликни сақлаш, 
таълим тараққиёти, гендер тенглиги, инновациялар, уй-жой қурилиши, экологик 
сафарбарлик ва адолатли бошқарув каби кўплаб кўрсаткичлари сезиларли даражада 
яхшилангани аниқланди.  

Замонавий шароитда янги инсонпарвар жамиятда инсоннинг ҳуқуқ ва эркинликлари 
олий қадрият ҳисобланмоқда, унинг манфаатлари устуворлиги тўлиқ тан олинмоқда, 
умуминсоний қадриятларни эъзозлаш масалалари кафолатланмоқда. Ҳозирги жамиятда 
фуқароларимиз халқаро демократик қадриятлар ва ҳуқуқий давлат тамойиллари мавжуд 
бўлган, юқори маънавий-маданий юксалишга асосланган ҳамда инсоний муносабатлар 
ҳукмронлик қилувчи адолатли ижтимоий маконда истиқомат қилмоқда. Олимларнинг 
таъкидлашича, “Инсон қадр-қиммати, шаъни, ҳуқуқ ва эркинликлари дахлсизлигини 
кафолатлашга қаратилган қонунчилигимиз умуминсоний тамойиллар ва миллий қадриятлар 
асосида ривожлантирилди. Бу эса барча соҳаларда эришилган ютуқларнинг бош омили 
бўлди”. 

Хулоса қилиб айтганда, шахснинг ижтимоий манфаатларини таъминланиши 
жамиятнинг ҳаёт-мамот вазифасига кириб, унинг қадри ва ижтимоий мавқеини юқорига 
кўтариш муҳим инсонпарварлик тимсоли ҳисобланади. Инсоннинг ижтимоий ҳаётга, 
ижтимоий ҳаётнинг эса инсонга берадиган нафи ва кўмаги, бир-бирини олдидаги бурч ва 
масъулияти муҳим хусусият бўлиб, бир-бирини мантиқан тўлдирадиган ва боғлайдиган 
ҳолатлардир. Мазкур ижтимоий ўзаро боғлиқликни янада ривожлантириш, уни янги 
кўринишда ташкил этилишини таъминлаш бугунги глобаллашган замонавий жамиятда 
муҳим хусусиятлардан биридир.  

stiqlolga erishganimizning dastlabki kunlaridan, to hozirga qadar davlat, jamiyat diqqat 
markazida bo‘lib kelayotgan masalalardan biri bu yoshlarni barkamol shaxs tarbiyasi 
masalasidir. Ko‘rib turganimizdek, bu borada juda katta sa’y-harakatlar,  islohotlar amalga 

oshirilmoqda. Mustaqillikkacha bo‘lgan yillarning sarhisobini qiladigan bo‘lsak,  hech bir davrda 
yoshlarga bunday imkoniyatlar yaratilmagan, ular uchun bunday keng yo‘l ochilmagan edi. 

O‘zbekiston Respublikasi Birinchi Prezidenti Islom Karimov yoshlarga ishonch bildirib, 
shunday degan edilar: “Bizning eng katta ishonchimiz, madad-tayanchimiz - bu o‘sib kelayotgan 
yosh avlodimizdir. Takroran aytamanki, men o‘zimning taqdirimni ham, mamlakatimiz va 
mustaqilligimiz taqdiri va kelajagini ham ana shu yoshlar qiyofasida, ularning pok qalbi, erkin 
tafakkuri, mustahkam irodasi va dunyoqarashida ko‘raman”1.  

Darhaqiqat, har qaysi mamlakat o‘sib kelayotgan yosh avlodlari qiyofasida ertangi kunini, 
kelajakdagi kuch-qudratini va kerak bo‘lsa, dunyo hamjamiyatidagi o‘z o‘rnini ko‘radi. Bugun 
mamlakatimiz aholisining 60 foizidan ortig‘ini yoshlar tashkil etadi. Bu  tom ma’noda O‘zbekiston-
yoshlar mamlakati ekanligidan dalolat beradi.  

Yoshlarda ma’naviy salohiyatni yuksaltirishning bir qancha omillari mavjud bo‘lib, ulardan 
ma’rifat va kitobxonlikning o‘rni alohida ahamiyatga ega. 

Ma’rifat - kishilarning ongini, bilimini, madaniyatini oshirishga qaratilgan ta’lim-tarbiya. 
U tabiat, jamiyat va inson mohiyati haqidagi turli bilimlar, ma’lumotlar majmuasidir. Ma’rifat 
ilm-u irfon ma’nosida ham ishlatiladi. Ma’rifat tushunchasi madaniyat, ma’naviyat tushunchalari 
bilan bog‘liq. Ma’rifat ma’naviy qaramlikni bartaraf qiladi, insonga kuch-qudrat ato etadi. u 
kishilarni jaholatdan qutqaradi, buzuq ishlardan qaytaradi, yaxshi xulq va odob egasi bo‘lishga 
yordam beradi. Ma’rifatli kishilardan tashkil topgan jamiyat ravnaq topadi, kelajagi porloq bo‘ladi. 
Ma’rifatni hayotga singdirish maorif tizimi orqali amalga oshiriladi. Tasavvufda ma’rifat 
sufiylarning ruhiy kamolotga erishuvining asosiy bosqichlaridan biri sifatida talqin etiladi2.  

Kitobxonlik – insoniyat uchun xizmat qiladigan barcha ma’lumot va bilimlarni o‘zida 
mujassam etgan kitob, jurnal, gazeta va boshqa yozma turdagi OAV o‘qish va o‘rganish san’ati. 
Albatta, kitobxonlikni ham san’at desak mubolag‘a bo‘lmaydi. Chunki, kitobxonlikni o‘ziga xos 

                                                            
1 Karimov I.A. Biz kelajagimizni o’z qo’limiz bilan quramiz. 7-jild, Adolat har ishda hamrohimiz va dasturimiz bo’lsin. 
-T.: O‘zbekiston, 1999. -B. 246.  
2 O‘zbekiston Milliy Ensiklopediyasi. 5-Tom. -T.: “O‘zbekiston Milliy Ensiklopediyasi” Davlat ilmiy nashriyoti, 2003. 
–B. 540-541.  

